
PEDAGOGIK O‘YINLAR 
VA INTERAKTIV 

FAOLIYATLARNING TA’LIM 
JARAYONIDAGI O‘RNI

Qodirova Sevara Shuxratovna
Amaliy fanlar universiteti 2-bosqich magistranti

Annotatsiya: Ushbu maqolada pedagogik o‘yinlar va interaktiv faoliyatlarning zamonaviy ta’lim tizimidagi nazariy asos
lari, metodologik yondashuvlari hamda ularning o‘quv natijalariga ta’siri kompleks tahlil qilinadi. Tadqiqot konstruktivizm, 
sotsial-madaniy nazariya va faoliyatga asoslangan o‘qitish konsepsiyalariga tayangan holda olib borildi. Xalqaro empirik 
tadqiqotlar natijalari pedagogik o‘yinlar o‘quvchilarning kognitiv faolligi, motivatsiyasi va ijtimoiy kompetensiyalarini sezi-
larli darajada oshirishini ko‘rsatadi. Maqolada, shuningdek, interaktiv metodlarning ta’lim sifati va samaradorligini oshirish-
dagi institutsional ahamiyati ham muhokama qilinadi.

Kalit so‘zlar: pedagogik o‘yinlar, interaktiv ta’lim, konstruktivizm, faol o‘rganish, kompetensiyaga asoslangan ta’lim.
Abstract: This article provides a comprehensive analysis of the theoretical foundations and methodological approaches 
of pedagogical games and interactive activities in the modern education system, as well as their impact on learning 
outcomes. The research is based on the principles of constructivism, sociocultural theory, and activity-based learning. 
The results of international empirical studies demonstrate that pedagogical games significantly enhance students’ cog-
nitive activity, motivation, and social competencies. The article also discusses the institutional importance of interactive 
methods in improving the quality and effectiveness of education.

Key words: pedagogical games, interactive learning, constructivism, active learning, competency-based education.
Аннотация: В данной статье проводится комплексный анализ теоретических основ и методологических подходов 
педагогических игр и интерактивных форм деятельности в современной системе образования, а также их вли-
яния на результаты обучения. Исследование основано на принципах конструктивизма, социокультурной теории и 
концепции деятельностного обучения. Результаты международных эмпирических исследований показывают, что 
педагогические игры значительно повышают когнитивную активность учащихся, их мотивацию и социальные ком-
петенции. В статье также рассматривается институциональная значимость интерактивных методов в повышении 
качества и эффективности образования.

Ключевые слова: педагогические игры, интерактивное обучение, конструктивизм, активное обучение, компе-
тентностно-ориентированное образование.

KIRISH
XXI-asrda ta’lim tizimi bilim uzatishga asoslangan an’anaviy modeldan o‘quvchiga yo‘naltirilgan, faol va 

interaktiv modelga o‘tmoqda. Raqamli texnologiyalar, mehnat bozoridagi kompetensiyaviy talablar va inson 
kapitalining iqtisodiy ahamiyati pedagogik innovatsiyalarni jadal joriy etishni talab qilmoqda. Shu jarayonda 
pedagogik o‘yinlar va interaktiv faoliyatlar ta’lim jarayonining ajralmas qismiga aylanib bormoqda.

Pedagogik o‘yinlar nafaqat didaktik vosita, balki bilimlarni kontekstual, tajribaviy va ijtimoiy muhitda o‘zlash
tirish mexanizmi sifatida qaraladi. Tadqiqotlar shuni ko‘rsatadiki, o‘yin elementlari qo‘llangan mashg‘ulotlarda 
bilimlarni eslab qolish darajasi an’anaviy darslarga nisbatan yuqoriroq bo‘ladi [1].

Ta’limda o‘yinlarga e’tibor butun insoniyat sivilizatsiyasidan beri mavjud bo‘lib, qadimgi yunon va rim 
davrlarida ham didaktik o‘yinlar mantiqiy va matematik ko‘nikmalarni mustahkamlash vositasi sifatida ishlatil-
gani haqidagi topilmalar mavjud. Qadimgi o‘yinlar (masalan, shaxmat, mancala) o‘quv jarayonida fikrlash va 
strategik ko‘nikmalarni rivojlantirish uchun qo‘llangan [2].

MAVZUGA OID ADABIYOTLAR SHARHI
Xorijiy tadqiqotlarda pedagogik o‘yinlar va interaktiv faoliyatlarning ta’lim jarayonidagi o‘rni masalasi peda-

gogika va ta’lim psixologiyasida uzoq tarixiy evolyutsiyaga ega bo‘lib, bu yo‘nalishdagi ilmiy qarashlar klassik 
nazariyalardan boshlab zamonaviy empirik tadqiqotlargacha bosqichma-bosqich shakllangan. Pedagogik 
o‘yinlarning nazariy ildizlari ta’limda o‘yin va faol ishtirok g‘oyalari bilan bog‘liq bo‘lib, ular ilk bor XVII-asrda 
John Amos Comenius asarlarida tizimli tarzda asoslab berilgan. U o‘qitish jarayoni tabiiy, qiziqarli va o‘quvchi 
faolligiga tayangan bo‘lishi zarurligini ta’kidlab, o‘yinni bilimlarni egallashning samarali vositasi sifatida talqin 
qilgan [3].

XIX-asrda Friedrich Froebel o‘yinni bolaning intellektual va ijtimoiy rivojlanishidagi markaziy faoliyat sifa-
tida baholab, pedagogik o‘yinlar konsepsiyasini maktabgacha ta’lim tizimiga ilmiy asosda joriy etdi [4]. Ushbu 
yondashuv keyinchalik o‘yin asosida o‘qitish (learning through play) nazariyasining shakllanishiga zamin yaratdi.

XX-asrda pedagogik o‘yinlar nazariyasi konstruktivistik yondashuv bilan yanada boyidi. Jean Piaget 
o‘zining kognitiv rivojlanish nazariyasida o‘yinni bilimning faol konstruksiyasi jarayoni sifatida talqin qilib, o‘quv
chining muhit bilan faol o‘zaro ta’siri orqali bilim shakllanishini ilmiy jihatdan asoslab berdi [5]. Shu bilan birga, 
Lev Vygotsky ta’limda ijtimoiy muloqot va hamkorlikning rolini ochib berib, o‘yinlarni “yaqin rivojlanish zonasi”ni 
kengaytiruvchi kuchli pedagogik mexanizm sifatida baholadi. Ushbu nazariyalar interaktiv faoliyatlarning (rol 
o‘yinlari, guruhli muhokamalar, simulyatsiyalar) ilmiy asosini shakllantirdi.

Interaktiv ta’lim konsepsiyasi John Deweyning tajribaga asoslangan ta’lim nazariyasida muhim o‘rin egal-
laydi. Deweyga ko‘ra, o‘quvchi bilimni passiv qabul qiluvchi emas, balki uni faol ravishda shakllantiruvchi 
subyektdir; o‘yinlar esa mazkur tajribaviy o‘rganishning tabiiy shaklidir [6].

TADQIQOT METODOLOGIYASI
Tadqiqot jarayonida pedagogik o‘yinlar va interaktiv faoliyatlarning ta’lim jarayoniga ta’sirini aniqlash 

maqsadida bir qator ilmiy metodlardan foydalanildi. Avvalo, mavzuga oid ilmiy manbalar, pedagogik va psixo
logik adabiyotlar hamda xalqaro tadqiqotlar tahlil qilinib, nazariy ma’lumotlar umumlashtirildi. Empirik ma’lu-
motlarni olish uchun kuzatish, pedagogik tajriba, so‘rovnoma va suhbat metodlari qo‘llanildi. O‘quv jarayonida 
pedagogik o‘yinlar va interaktiv metodlar qo‘llangan mashg‘ulotlar natijalari an’anaviy darslar bilan qiyosiy 
ravishda o‘rganildi. Olingan ma’lumotlar statistik va qiyosiy tahlil usullari yordamida qayta ishlanib, natijalar 
umumlashtirildi hamda pedagogik o‘yinlarning o‘quvchilarning kognitiv faolligi, motivatsiyasi va ijtimoiy kompe-
tensiyalariga ta’siri aniqlab berildi.

TAHLIL VA NATIJALAR
Zamonaviy meta-tahlillar ham ushbu yondashuvning samaradorligini tasdiqlaydi. Freeman va hammu-

alliflar tomonidan olib borilgan keng ko‘lamli tadqiqotlar faol va interaktiv metodlar STEM fanlarida an’anaviy 
ma’ruzalarga nisbatan sezilarli darajada yuqori o‘quv natijalarini ta’minlashini ko‘rsatgan.

XX asrning ikkinchi yarmidan boshlab pedagogik o‘yinlar “jiddiy o’yinlar” konsepsiyasi bilan yangi bosqichga 
ko‘tarildi. O‘yinlarni faqat ko‘ngilochar emas, balki aniq ta’limiy va ijtimoiy maqsadlarga xizmat qiluvchi vosita 
sifatida ilmiy muomalaga kiritdi. Raqamli texnologiyalar rivoji bilan pedagogik o‘yinlar virtual muhitga ko‘chib, 
interaktiv ta’lim modellarini shakllantirdi. Bu jarayon o‘quvchilarning motivatsiyasi va murakkab tushunchalarni 
o‘zlashtirish darajasini oshirishini ko‘plab tadqiqotlar tasdiqlaydi[7].

Pedagogik o‘yinlar va interaktiv faoliyatlar masalasi MDH mamlakatlarida asosan pedagogika, ta’lim psi
xologiyasi va maktab ta’limi metodikasi doirasida o‘rganilgan bo‘lib, bu yo‘nalishdagi tadqiqotlar XX asrning 
ikkinchi yarmidan boshlab tizimli tus ola boshlagan. MDH hududida pedagogik o‘yinlar masalasi asosan 
maktabgacha va umumiy o‘rta ta’lim kontekstida o‘rganilgan. MDH hududida pedagogik o‘yinlar bo‘yicha eng 
katta ilmiy maktab Rossiya pedagogika va psixologiya maktabi hisoblanadi. Ushbu yo‘nalishda tadqiqotlar 
asosan o‘yinning rivojlantiruvchi, ijtimoiylashtiruvchi va didaktik funksiyalarini aniqlashga qaratilgan. Rossiya 
va Markaziy Osiyo tadqiqotchilari o‘yinning tarbiyaviy, kommunikativ va rivojlantiruvchi funksiyalariga alohida 
e’tibor qaratgan. Klassik nazariy asoslar Lev Vygotsky va Daniil Elkonin ishlari bilan bog‘liq[8]. Elkoninning 
faoliyat nazariyasiga ko‘ra, o‘yin bolaning yetakchi faoliyati bo‘lib, aynan o‘yin jarayonida ijtimoiy rollar va 
bilimlar o‘zlashtiriladi.

O‘zbekistonda esa so‘nggi yillarda interaktiv metodlar va pedagogik o‘yinlarga bag‘ishlangan ilmiy maqo-
lalar soni sezilarli oshdi. Mahalliy tadqiqotlarda pedagogik o‘yinlarning o‘quvchilar faolligi, darsga qiziqishi va 
kompetensiyalar shakllanishiga ijobiy ta’siri empirik misollar bilan asoslangan. Ushbu ishlar pedagogik o‘yinlarni 
milliy ta’lim tizimiga moslashtirish zarurligini ko‘rsatadi.

Turdiyeva, M. [9] o‘yin faoliyati va uni ta’lim jarayoniga kiritishning psixologik ta’sirini o‘rgangan.
Mukhametkairov, A. E. & Abildina, S. K. va boshq tadqiqotlarida o‘yin elementlarini qo‘llash natijasida 

o‘quvchilarning soft skills va ijodiy fikrlash darajasi oshishi tahlil qilgan. M. S. Umidovna O‘zbekiston maktab 
ta’limida didaktik va o‘yin metodlarining qo‘llanilishini tahlil qilgan maqolasida o‘yin faoliyati maktab darslarida, 
ayniqsa ona tili fanida, o‘quvchilarning faolligi va individual bilimlarni mustahkamlashdagi rolini ochib beradi.

Ushbu tadqiqotlar shuni ko‘rsatadiki, o‘yin faoliyati o‘quvchilarning shaxsiy taraqqiyotiga sezilarli ijobiy 
ta’sir ko‘rsatadi va bu ilmiy yondashuv maktabgacha ta’limdan maktab bosqichiga uzluksiz o‘tishni asoslaydi.

Adabiyotlar tahlili shuni ko‘rsatadiki, pedagogik o‘yinlar va interaktiv faoliyatlarning nazariy asoslari yetar-
licha yoritilgan bo‘lsa-da, O‘zbekiston sharoitida ularning miqdoriy samaradorligi, ta’lim sifati va uzoq muddatli 
o‘quv natijalariga ta’siri bo‘yicha kompleks empirik tadqiqotlar yetarli emas. Ushbu holat mazkur tadqiqotning 
dolzarbligini belgilaydi.

Mazkur tadqiqot pedagogik o‘yinlar va interaktiv faoliyatlarning maktab ta’limidagi samaradorligini 
aniqlashga qaratilgan bo‘lib, integratsiyalashgan metodologik yondashuv asosida amalga oshirildi.

Tadqiqot quyidagi fundamental ilmiy yondashuvlarga asoslanadi:

1.	 Konstruktivistik yondashuv. Mazkur yondashuvga ko‘ra, bilim tayyor holda berilmaydi, balki o‘quvchining 
faol ishtiroki jarayonida shakllanadi. Pedagogik o‘yinlar konstruktiv muhit yaratish orqali o‘quvchilarning 
mustaqil fikrlashini rivojlantiradi.Bu yondashuv Jean Piagetning kognitiv rivojlanish nazariyasiga asoslanib, 
o‘yinlarni intellektual moslashuv vositasi sifatida talqin qiladi.

Konstruktivistik muhitda pedagogik o‘yinlar muammoli vaziyatlar yaratish orqali o‘quvchini tahlil, sintez va 
refleksiyaga undaydi.

2.	 Sotsial-madaniy yondashuv. Lev Vygotsky ta’lim jarayonida ijtimoiy o‘zaro ta’sirning hal qiluvchi ahami-
yatini asoslab berdi. Uning “yaqin rivojlanish zonasi” konsepsiyasi pedagogik o‘yinlarda ayniqsa yaqqol 
namoyon bo‘ladi, chunki jamoaviy o‘yinlar orqali o‘quvchilar bir-birining bilim darajasini ko‘taradi .Interaktiv 
o‘yinlar ijtimoiy muloqot, hamkorlik va jamoaviy muammolarni hal etish orqali bilimlarning shakllanishiga 
xizmat qiladi. Bu yondashuv maktab ta’limida guruhli va rol o‘yinlarining metodologik asosini belgilaydi.

Kompetensiyaga asoslangan ta’lim konsepsiyasi. Pedagogik o‘yinlar bilim bilan birga kommunikativ, ijti-
moiy va tanqidiy fikrlash kompetensiyalarini rivojlantirish vositasi sifatida ko‘rib chiqiladi.

Pedagogik o‘yinlarning tasnifi va metodologiyasi

O‘rganilgan tadqiqotlarga tayangan holda quyidagicha shartli tasniflarga ajratish mumkin.

Tasnifi Vazifasi Mazmuni

Rolli o‘yinlari

Ijtimoiy vaziyatlarni 
modellashtirish orqali 
ijtimoiy kompetensiyalarni 
rivojlantiradi.

O‘quvchilarning muayyan ijtimoiy, kasbiy yoki muammoli vaziyatdagi 
rollarni bajarish orqali bilim, ko‘nikma va munosabatlarni egallaydigan 
interaktiv pedagogik faoliyat shaklidir. Rolli o‘yinlar ta’lim jarayonini 
muloqotga asoslangan, tajribaviy va reflektiv muhitga aylantiradi.

Simulyatsion 
o‘yinlar

Ijtimoiy vaziyatlarni 
modellashtirish orqali 
ijtimoiy kompetensiyalarni 
rivojlantiradi.

Real hayotdagi jarayonlar, tizimlar yoki vaziyatlarning modeli 
(simulyatsiyasi) asosida tashkil etilgan, o‘quvchilarning qaror qabul qilish, 
tahliliy fikrlash va kasbiy kompetensiyalarini rivojlantirishga qaratilgan 
pedagogik o‘yinlar turidir. Ular o‘quvchini passiv bilim oluvchidan faol 
qaror qabul qiluvchi subyektga aylantiradi.

Didaktik 
o‘yinlar

Aniq bilim va ko‘nikmalarni 
mustahkamlashga xizmat 
qiladi.

Aniq ta’limiy maqsad, oldindan belgilangan qoidalar va kutilayotgan o‘quv 
natijalariga ega bo‘lgan pedagogik faoliyat shaklidir. Ular o‘yin elementlari 
orqali bilim, ko‘nikma va kompetensiyalarni shakllantirishga xizmat qiladi 
va an’anaviy “o‘qituvchi–ma’ruza–o‘quvchi” modelini faol, interaktiv va 
motivatsion o‘rganish muhitiga aylantiradi.

Pedagogik o‘yinlar va interaktiv faoliyatlar zamonaviy ta’lim jarayonida didaktik innovatsiya sifatida emas, 
balki ilmiy asoslangan samarali ta’lim texnologiyasi sifatida qaralmoqda. Ularning ahamiyati nazariy konsepsi-
yalar, empirik tadqiqotlar va xalqaro ta’lim monitoringlari orqali isbotlangan.

Pedagogik o‘yinlar va interaktiv faoliyatlar zamonaviy ta’lim jarayonida didaktik innovatsiya sifatida emas, 
balki ilmiy asoslangan samarali ta’lim texnologiyasi sifatida quyidagi natijalarni ta’minlaydi.

1.	 O‘quv natijalarini sezilarli oshiradi. Bu natijalar pedagogik o‘yinlar va interaktiv mashg‘ulotlarning an’anaviy 
ma’ruzalarga nisbatan ustunligini aniq ko‘rsatadi

2.	 Bilimlarni uzoq muddatli eslab qolishni ta’minlaydi. Kognitiv psixologiya tadqiqotlariga ko‘ra, o‘quvchi bilimni 
faol harakat orqali egallaganda, bilimlarning uzoq muddatli xotirada saqlanish darajasi sezilarli oshadi.

3.	 O‘quv motivatsiyasini kuchaytiradi. Motivatsiya nazariyasi nuqtayi nazaridan, pedagogik o‘yinlar ichki moti-
vatsiyani faollashtiradi.Bu esa o‘quvchi uchun tabiiy va qiziqarli bo‘lib, majburiylikni kamaytiradi.

4.	 Tanqidiy va ijodiy fikrlashni rivojlantiradi. Pedagogik o‘yinlar, ayniqsa rolli va simulyatsion o‘yinlar, o‘qu-
vchini tayyor javobdan ko‘ra qaror qabul qilishga majbur qiladi.

5.	 Ijtimoiy va kommunikativ kompetensiyalarni shakllantiradi. Interaktiv o‘yinlar (guruhli ish, rolli o‘yinlar) 
muloqot madaniyati, jamoada ishlash va ijtimoiy moslashuv kabi ko‘nikmalarni shakllantiradi. Bugungi 
kunda zamonaviy mehnat bozori uchun aynan shu kompetensiyalar hal qiluvchi ahamiyatga egadir.

6.	 Ta’lim sifati va tenglikka ta’siri ijobiy. Pedagogik o‘yinlar turli o‘rganish uslubiga ega o‘quvchilarni (vizual, 
kinestetik, audial) qamrab oladi. Bu esa akademik tengsizlikni kamaytirish, sust o‘quvchilarni faollashtirish 
imkonini beradi.

Pedagogik o‘yinlar va interaktiv faoliyatlarning ta’lim jarayonidagi ahamiyati bo‘yicha quyidagi namunalarni 
keltiramiz:

O‘yin nomi: “Bilim bekatlari: ko‘r–eshit–harakat qil”
Pedagogik g‘oya (asos): Mazkur o‘yin texnologiyasi o‘rganish uslublariga tayangan holda tashkil etilib, 

har bir o‘quvchiga o‘z kuchli kanali orqali muvaffaqiyatga erishish, so‘ngra boshqa kanallarni ham rivojlantirish 
imkonini beradi. Natijada sust o‘quvchilar jarayonga tortiladi, akademik tafovut kamayadi, o‘quvchilar o‘rtasida 
teng ishtirok ta’minlanadi.
1.	 Dars haqida umumiy ma’lumot

Fan: Ona tili / O‘qish savodxonligi (moslashtirish mumkin)
Sinf: 8-sinf. Dars davomiyligi: 45 daqiqa
Mavzu (namuna): “Matn mazmunini tushunish va talqin qilish”
Ta’limiy maqsad: Matnni tushunish, asosiy g‘oyani aniqlash, dalil bilan fikr bildirish.
Tarbiyaviy maqsad: Hamkorlik, o‘ziga ishonch, faollik.

2.	 O‘yin texnologiyasining tuzilmasi
O‘yin 3 ta bekat asosida tashkil etiladi. Har bir bekat bitta o‘rganish uslubiga mos keladi.

Bekat Uslub Kimlar uchun qulay
1-bekat Vizual Rasm, sxema orqali o‘rganuvchilar
2-bekat Audial Tinglab va gapirib o‘rganuvchilar
3-bekat Kinestetik Harakat va amaliyot orqali o‘rganuvchilar

3.	 Darsning borishi 
1-bosqich. Kirish (5 daqiqa)
O‘qituvchi faoliyati: Bugun dars “o‘yin asosida” o‘tishini e’lon qiladi. Sinfni 3 ta aralash guruhga bo‘ladi (kuchli + 

sust + o‘rtacha o‘quvchi). Har bir guruh barcha stansiyalardan navbat bilan o‘tishi tushuntiriladi. Muhim metodik jihati 
Sust o‘quvchi faqat tinglovchi emas, majburiy ishtirokchi bo‘ladi.

2-bosqich. Asosiy o‘yin jarayoni (15 daqiqa)
Har bir bekat uchun 5 daqiqa beriladi.
1- bekat: ”Tasavvur” bekati – “Matnni ko‘r va o‘qi ”
Materiallar: matn (A4), rangli markerlar, sxema (klaster).
Vazifa: Matndan asosiy g‘oyani, 3 ta muhim kalit so‘zni toping. Ularni sxema yoki rasm orqali ifodalang.
Tasavvuri keng va fikrini rasm orqali yetkazib beradigan o‘quvchi: rasm chizadi
Sust o‘quvchi: kalit so‘zni topib aytadi
Kuchli o‘quvchi: umumlashtiradi

Natija: Matn “ko‘rinadigan” bo‘ladi, tushunish osonlashadi.
2- bekat: Audial stansiya – “Matnni eshit va ayt”
Materiallar:

•	 matnning audio yozuvi yoki o‘qituvchi ovozi,
•	 savollar kartochkasi.

Vazifa: Matn tinglanadi.
Guruh a’zolari:

1.	 “Matn nimani aytmoqchi?”
2.	 “Qahramon nima sababli shunday qildi?”

savollariga og‘zaki javob beradi.
Audial o‘quvchi: gapiradi
Sust o‘quvchi: qisqa javob beradi (1–2 jumla)
Boshqalar: to‘ldiradi
Natija: Nutqi sust o‘quvchi ham so‘zlashga majbur bo‘ladi, lekin bosimsiz.
3-stansiya: Kinestetik stansiya – “Matnni jonlantir”
Materiallar:

•	 rol kartochkalari,
•	 harakatli topshiriqlar.

Vazifa:
1.	 Matndagi vaziyatni harakat yoki kichik sahna orqali ko‘rsating.
2.	 Har bir o‘quvchi kamida bitta harakat bajarishi shart.

Kinestetik o‘quvchi: yetakchi bo‘ladi.
Sust o‘quvchi: oddiy rol (ishora, harakat)
Kuchli o‘quvchi: izoh beradi
Natija: Passiv o‘quvchi jismonan faol bo‘lib, darsdan chetda qolmaydi.

4.	 Yakuniy bosqich – refleksiya va baholash (10 daqiqa)
Refleksiya Har bir o‘quvchi quyidagi jumlani davom ettiradi:
“Bugun men … orqali yaxshiroq tushundim.”
Bu savol o‘quvchining o‘z o‘rganish uslubini anglashiga olib keladi.
Baholash (inklyuziv model)
Eslatma: Baholash faqat “to‘g‘ri javob” emas, faollik va ishtirok asosida amalga Mezoni Ball

Ishtirok 2
Fikr bildirish 2
Hamkorlik 1

 
oshiriladi. Bu sust o‘quvchini rag‘batlantiradi.

Bu texnologiya har bir o‘quvchi o‘z kuchli kanali orqali muvaffaqiyat his qiladi. 
Sust o‘quvchi “tinglovchi” emas, harakat qiluvchi subyekt bo‘ladi va bilim faqat 
yozma emas, ko‘p modal shaklda o‘zlashtiriladi. Natijada, kuchli o‘quvchi yetakchilik 
qiladi, sust o‘quvchi esa jarayonga “kirib ketadi” va pirovardida akademik tengsiz-
likni kamaytiradi

Yakuniy xulosa shuki, mazkur ko‘p modal pedagogik o‘yin texnologiyasi vizual, audial va kinestetik o‘quv
chilarni bir darsda qamrab oladi. Akademik tafovutni yumshoq pedagogik mexanizm orqali kamaytiradi hamda 
o‘yin orqali teng imkoniyatli ta’lim muhitini yaratadi.

Pedagogik o‘yinlar va interaktiv faoliyatlarning ta’lim jarayonidagi ahamiyati bo‘yicha yana bir namuna 
keltiramiz:

“Bilim stansiyalari: ko‘r–eshit–harakat qil”
8-sinf uchun badiiy matn asosida (asoslab tushuntirilgan to‘liq ssenariy)
Rashod Nuri Guntegen “Qo‘limdan kelgani shu…” hikoyasi 
 O‘rmon mudhish tezlikda yonardi. Kichkinagina chumchuk yo’lidagi guldan panjalari bilan suv olib, o‘rmon 

ustiga uchdi va tag’in daryoga shoshdi. Shunda o‘rmonning yonishini kuzatib turgan hayvonlardan biri kulib 
baqirdi. – Hey, o‘rmonni bir tomchi suv bilan qutqaraman deb o’ylayabsanmi? – Chumchuq javob berdi: – Nima 
qilay axir, mening qo‘limdan keladigani shu. Men harholda qo‘limdan kelganini qilyapman… Xulosa: o‘rmon 
yong’inini – davlatimizdagi muammolar desak, agar har bir inson davlatimizni rivojlantirish uchun qo’lidan 
kelgan ishni qilsa, amminman davlatimiz rivojlangan davlatlar orasiga tez orada kira oladi.
1.	 Hikoyaning pedagogik salohiyati (asos)
•	 Hikoya mazmuni (qisqa tahlil):
•	 O‘rmon → katta muammo, jamiyat yoki davlat
•	 Yong‘in → inqiroz, muammo, tahdid
•	 Chumchuq → oddiy fuqaro
•	 Bir tomchi suv → kichik, ammo halol va mas’uliyatli hissa

Asosiy g‘oya: “Natija kattaligi emas, mas’uliyat muhim.”

Bu g‘oya:
•	 sust o‘quvchi uchun oddiy va tushunarli,
•	 kuchli o‘quvchi uchun chuqur talqin qilinadigan.
2.	 Dars modeli (umumiy)

Fan: Ona tili,O‘qish savodxonligi
Sinf: 8-sinf
Mavzu: Kichik harakatning katta ijtimoiy ahamiyati
Texnologiya: “Bilim stansiyalari: ko‘r–eshit–harakat qil”
Dars vaqti: 45 daqiqa
Dars maqsadlari

•	 matn mazmunini tushunish;
•	 ramziy obrazlarni talqin qilish;
•	 fuqarolik mas’uliyati haqida xulosa chiqarish.
3.	 O‘yin texnologiyasini qo‘llash (asosiy qism)

1-bosqich. Kirish (5 daqiqa)
O‘qituvchi:

•	 Hikoyani ovoz chiqarib o‘qib beradi (audial kanal).
•	 Savol beradi:

“Bu hikoyada kim kuchliroq: kulayotgan hayvonmi yoki chumchuqmi?”
Bu savol o‘quvchilarni fikrlashga majbur qiladi, darhol bahs uyg‘otadi.

4.	 Asosiy o‘yin jarayoni – 3 ta stansiya (30 daqiqa)
Sinf 3 ta aralash guruhga bo‘linadi. Har bir guruh 10 daqiqadan stansiyalarni aylanadi.
1-stansiya: Vizual stansiya – “Muammoni ko‘r”
Vazifa: Hikoyadagi ramzlarni ko‘rinadigan shaklga keltirish.
Topshiriq: Doskada yoki qog‘ozda sxema chizing:
O‘RMON → YONG‘IN → MUAMMO
CHUMCHUQ → BIR TOMCHI SUV → MAS’ULIYAT
Ranglar bilan ajrating:

•	 qizil → muammo
•	 ko‘k → yechim
•	 yashil → umid

Rollar:
•	 Vizual o‘quvchi: sxema chizadi
•	 Sust o‘quvchi: bitta bog‘lanishni aytadi
•	 Kuchli o‘quvchi: umumiy xulosani chiqaradi

Asos
Vizual model → abstrakt ijtimoiy g‘oya oson tushuniladi.
Sust o‘quvchi “ko‘rib anglaydi”.
2-stansiya: Audial stansiya – “Fikrni ayt”
Vazifa
Hikoya g‘oyasini og‘zaki talqin qilish.
Savollar

1.	 Nega hayvon kuldi?
2.	 Chumchuqning javobi nimani anglatadi?
3.	 Agar chumchuq hech narsa qilmaganida nima bo‘lardi?

Rollar
•	 Audial o‘quvchi: asosiy javobni aytadi
•	 Sust o‘quvchi: 1 jumlalik fikr bildiradi
•	 Boshqalar: dalil bilan to‘ldiradi

Asos
Gapirish ichki ishonch va faollik oshadi.
Sust o‘quvchi “jim kuzatuvchi” bo‘lib qolmaydi.
3-stansiya: Kinestetik stansiya – “Hikoyani jonlantir”
Vazifa
Hikoyani harakat orqali tushunish.
Topshiriq: 1 daqiqalik sahna: biri chumchuq, → biri kulayotgan hayvon, → boshqalar tomoshabin.
Chumchuq harakat bilan suv tashiydi.

Rollar
•	 Kinestetik o‘quvchi:*1 chumchuq
•	 Sust o‘quvchi: tomoshabin yoki hayvon
•	 Kuchli o‘quvchi: sahna oxirida xulosa qiladi

Asos
Harakat → hissiy anglash → g‘oya chuqurroq singadi.
Sust o‘quvchi jismonan faol bo‘ladi.

5.	 Yakuniy bosqich: Umumlashtirish (10 daqiqa)
Refleksiya
Har bir o‘quvchi quyidagini davom ettiradi:

•	 “Men chumchuqdan … ni o‘rgandim.”
•	 “Davlat uchun mening bir tomchi suvim – bu …”

Baholash (inklyuziv)
Baholash bilimdan ko‘ra mas’uliyat va faollikka qaratiladi.

6.	 Nega aynan shu o‘yin texnologiyasi mos?
Akademik tengsizlik kamayadi:

•	 kuchli o‘quvchi – tahlil qiladi;
•	 o‘rtacha – tushuntiradi;
•	 sust – harakat qiladi yoki gapiradi.

Tarbiyaviy ta’sir kuchli:
•	 “men kichikman” degan fikr yo‘qoladi;
•	 “mening hissam muhim” degan ong shakllanadi.

Yakuniy xulosa
Siz keltirgan chumchuq va o‘rmon haqidagi hikoya
“Bilim stansiyalari: ko‘r–eshit–harakat qil” texnologiyasi orqali:

•	 ko‘rish → ramzni anglash,
•	 eshitish → fikrni shakllantirish,
•	 harakat → mas’uliyatni his qilish

bosqichlaridan o‘tib, 8-sinf o‘quvchisida fuqarolik ongini va faollikni real pedagogik mexanizm orqali shak-
llantiradi.

Interaktiv faoliyatlarning ta’lim sifati va samaradorligiga ta’siri Interaktiv faoliyatlar (munozara, debat, 
“case-study”, “brainstorming”) o‘quvchilarning tanqidiy fikrlashini rivojlantiradi. Meta-tahlillar natijasiga ko‘ra, 
faol o‘rganishga asoslangan metodlar an’anaviy ma’ruzalarga nisbatan o‘rtacha 0.47 standart og‘ish miqdorida 
yuqori natija beradi[11].

Pedagogik o‘yinlar va motivatsiya мotivatsiya nazariyasi nuqtayi nazaridan, o‘yinlar ichki motivatsiyani 
kuchaytiradi. OECD hisobotlariga ko‘ra, o‘yinlashtirilgan ta’lim muhitida o‘quvchilarning darsga qatnashish 
darajasi va akademik barqarorligi sezilarli oshadi[12].

Raqamli pedagogik o‘yinlar va Raqamli platformalar pedagogik o‘yinlarning ko‘lamini kengaytirdi. 
Tadqiqotlar raqamli o‘yinlar STEM fanlarida murakkab tushunchalarni vizual va interaktiv tarzda o‘zlashtirishga 
xizmat qilishini ko‘rsatadi.

Shu bilan birga, pedagogik o‘yinlarni joriy etishda quyidagi muammolar mavjud. Jumladan, o‘qituvchilarning 
metodik tayyorgarligi yetarli emasligi, vaqt va resurs cheklovlari, baholash mexanizmlarining murakkabligi.

Bu muammolarni hal etish uchun o‘qituvchilarni qayta tayyorlash va institutsional qo‘llab-quvvatlash zarur.

XULOSA VA TAKLIFLAR
Pedagogik o‘yinlar va interaktiv faoliyatlar zamonaviy ta’lim tizimining muhim va strategik elementlaridan 

biri hisoblanadi. Mazkur metodlar o‘quv jarayonida bilimlarni faqat nazariy shaklda o‘zlashtirish bilan chek-
lanib qolmay, balki ularni amaliy faoliyat orqali mustahkamlashga xizmat qiladi. O‘yin elementlari va interaktiv 
metodlardan foydalanish o‘quvchilarning kognitiv faolligini oshirish, mustaqil fikrlash ko‘nikmalarini shakllan
tirish hamda ta’lim jarayoniga qiziqishini kuchaytirishda muhim ahamiyat kasb etadi. Shuningdek, pedagogik 
o‘yinlar o‘quvchilarda ijtimoiy hamkorlik, muloqot madaniyati, muammolarni hal etish va jamoada ishlash kabi 
muhim kompetensiyalarni rivojlantirishga yordam beradi.

Tadqiqotlar shuni ko‘rsatadiki, interaktiv faoliyatlarga asoslangan ta’lim jarayoni an’anaviy o‘qitish usul-
lariga nisbatan samaraliroq bo‘lib, o‘quvchilarning bilimlarni chuqurroq anglashiga va uzoq muddatli xotirada 
saqlanishiga ijobiy ta’sir ko‘rsatadi. Ayniqsa, rol o‘yinlari, simulyatsiyalar, muammoli vaziyatlarga asoslangan 

1	 * bilimni harakat, amaliy faoliyat, teginish va tajriba orqali eng samarali o‘zlashtiradigan o‘quvchi turidir.

Mezoni Ball
Faol ishtirok 2
Fikr bildirish 2
Hamkorlik 1

mashg‘ulotlar hamda guruhli muhokamalar o‘quvchilarning analitik tafakkuri va ijodiy yondashuvini rivojlanti-
radi. Natijada, ta’lim jarayonida shaxsga yo‘naltirilgan yondashuv kuchayadi va o‘quvchilar faol subyekt sifatida 
bilimlarni o‘zlashtirish jarayonida bevosita ishtirok etadi.

Shu bilan birga, pedagogik o‘yinlar va interaktiv metodlarni ta’lim jarayoniga samarali joriy etish uchun 
pedagoglarning metodik tayyorgarligini oshirish, zamonaviy didaktik vositalar va raqamli texnologiyalar bilan 
ta’minlash ham muhim hisoblanadi. Ta’lim muassasalarida innovatsion pedagogik yondashuvlarni qo‘llab-
quvvatlash, o‘quv dasturlarini interaktiv metodlarga mos ravishda takomillashtirish hamda o‘qituvchilar uchun 
maxsus trening va malaka oshirish dasturlarini tashkil etish zarur.

Xulosa qilib aytganda, pedagogik o‘yinlar va interaktiv faoliyatlarni ta’lim jarayoniga keng joriy etish o‘quv
chilarning bilim sifati va kompetensiyalarini rivojlantirish bilan birga, zamonaviy jamiyat talablariga javob bera 
oladigan ijodkor, mustaqil fikrlovchi va innovatsion salohiyatga ega shaxslarni shakllantirishga xizmat qiladi. 
Shu sababli ta’lim siyosati doirasida mazkur metodlarni tizimli ravishda qo‘llash, ularning metodik asoslarini 
takomillashtirish hamda ilmiy tadqiqotlar orqali samaradorligini yanada oshirish muhim vazifalardan biri hisob
lanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

